
Inngangur
Sumarstörfum sem eru í boði hjá Kópavogsbæ má skipta í tvo meginflokka. Annars vegar Vinnuskóla 

Kópavogs, sem eins og undanfarin ár var sumarið 2024 ætlaður öllum unglingum á aldrinum 14 – 17 

ára og hins vegar er um að ræða sumarstörf fyrir 18 ára og eldri. Seinni flokkurinn er umfjöllunarefni 

þessarar skýrslu.

Sumarstörfin eru margvísleg. Bæði er um afleysingarstörf að ræða, s.s. vegna sumarleyfa fastráðins 

starfsfólks og einnig sérstök árstíðarbundin verkefni sem mörg hver þarfnast viðbótar starfsfólks, s.s. 

við hirðingu bæjarins.

Undanfarin ár hefur það verið í verkahring umhverfissviðs að halda utan um umsýslu vegna 

sumarstarfanna. Var engin breyting á því sumarið 2024 en eins og áður naut umhverfissviðs aðstoðar 

mannauðdeildar við umsýslu sumarstarfa.

Þó sumarstörfin snerti öll svið bæjarins hefur meirihluti þeirra sem ráðnir hafa verið í sumarvinnu 

undanfarin ár starfað á umhverfissviði og eru þá unglingar í Vinnuskólanum ekki taldir með.

Frá árinu 2011 hefur bæjarráð samþykkt vinnureglur um sumarstörf hjá Kópavogsbæ. Var slíkt gert á 

fundi bæjarráðs 11.1.2024 og voru eftirfarandi reglur samþykktar:

Almennar vinnureglur við ráðningar sumarstarfsfólks 18 ára og eldri hjá Kópavogsbæ:

• Öll sumarstörf hjá Kópavogsbæ eru auglýst laus til umsóknar. Ekki er ráðið án umsóknar í 
gegnum ráðningarkerfi Kópavogsbæjar.

• Auglýsingar vegna sumarstarfa skulu tilbúnar til birtingar á vef eigi síðar en 
1. febrúar 2024. 

• Allar auglýsingar um sumarstörf skulu settar inn á vinnustaðaprófílinn Sumarstörf – 
Kópavogsbær í Alfreð.

• Sumarstörfin verða auglýst á tímabilinu 1. febrúar til 31. mars og skal umsóknarfrestur að 
lágmarki vera 14 dagar. 

• Ekki verði tekið við umsóknum eftir að umsóknarfresti lýkur en þess í stað verði opnað fyrir 
sérstaka skráningu (biðlista) fyrir þau sem ekki sóttu um á umsóknartímabilinu eða fengu 
höfnun í annað starf hjá Kópavogsbæ.

• Við ráðningar sumarstarfsfólks er stjórnendum einungis heimilað að launaraða á grundvelli 
launaramma sem gefinn er út af mannauðsdeild.

• Tryggja skal að allt fólk í námi með búsetu í Kópavogi sem sækir um verði boðið sumarstarf 
hjá Kópavogsbæ.

• Stjórnendum er einungis heimilt að ráða einstaklinga fædda 2006 eða fyrr. 

• Öll sem ráðin eru til ábyrgðar- eða stjórnunarstarfa og hafa mannaforráð skulu vera boðuð í 
ráðningarviðtal. Einungis er heimilt að ráða í slík störf einstaklinga sem eru orðnir 18 ára við 
upphaf starfs.

• Ef starfið krefst strangari aldurstakmarkana ber að virða það og taka það sérstaklega fram í 
viðkomandi auglýsingu. 

• Þegar einstaklingur hefur ekki náð 18 ára aldri við ráðningu, skulu forráðamenn hans skrifa 
undir ráðningarsamning samhliða þeim ráðna.

• Öllum umsækjendum skal svarað þegar gengið hefur verið frá ráðningu.

• Gætt verði jafnræðis við ráðningar sumarstarfsfólks í samræmi við jafnréttisáætlun 
Kópavogsbæjar.

Undirbúningur 
Verkefnastjóri á umhverfissviði, Svavar Ólafur Pétursson hélt utan um verkefnið og hefur gert það sl. X 

ár. Undanfarin tvö ár hefur verið óskað eftir liðsinni mannauðsdeildar við umsjón sumarstarfa og hefur 

Ásta Katrín Gestsdóttir mannauðsráðgjafi tekið það að sér.  

Mannauðsdeild sá um launaröðun starfsmanna og var gefin út launarammi til viðmiðunar fyrir starfsfólk.  

Til að undirbúa umsóknar- og ráðningarferlið sem best var í janúar boðað til fundar með þeim sem höfðu 

með sumarráðningar að gera hjá öllum sviðum, líkt og gert hefur verið undanfarin ár. Einnig mættu 

verkefnastjórar á fund leikskólastjóra sérstaklega og kynntu reglur sumarsins. Allir stjórnendur sem voru 

í sumarráðningum höfðu einnig greiðan aðgang að verkefnastjórum ef spurningar vöknuðu.

Opnað var fyrir fyrstu umsóknir um sumarstörf hjá Kópavogsbæ þann 1. febrúar. Eftir það voru 

auglýsingar birtar nokkrar á dag til að dreifa álagi á Alfreð og auka sýnileika þeirra auglýsinga sem í 

loftið fóru hverju sinni. Voru síðustu auglýsingar um sumarstörf að birtast í lok maí mánaðar þar sem 

mannekla sem síðar verður vikið að gerði vart við sig á mörgum stofnunum. 

Líkt og á síðasta ári var lögð sérstök áhersla á auglýsingar í samfélagsmiðlum. Eftir að þessi háttur var 

tekinn upp hefur dreifingartíðni auglýsinga aukist miðað við hefðbundnar auglýsingar í fréttamiðlum.

Aðsókn
Alls bárust Kópavogsbæ 3.378 umsóknir vegna sumarstarfa 2024. Er þetta fjölgun umsókna sem nemur 

12% frá árinu 2023 þegar bárust um 2.995 umsóknir. Má telja að ákveðið jafnvægi sé að komast á 

umsóknir vegna sumarstarfa eftir að heimsfaraldri lauk. 

Birtar voru 68 auglýsingar sem þýðir að að meðaltali sóttu um 50 einstaklingar um hverja auglýsingu.  

Alls sóttu 1.943 einstaklingar um starf og hefur því hver einstaklingur sótt um 1,7 störf. 

Eins og kemur fram í reglum sem samþykktar voru af bæjarráði lofar Kópavogsbær að bjóða öllum 

Kópavogsbúum í námi starf yfir sumartímann. 

Tafla 1 - Fjöldi umsækjanda um sumarstörf  2008 – 2024

Eins og áður kemur fram voru 60 auglýsingar um sumarstörf birt. Nokkur störf fóru oftar en einu sinni í 

birtingu en voru þetta samtals um 50 ólík störf sem voru í boði fyrir sumarstarfsfólk. Sum störfin gera 

ráð fyrir að ákveðnum lágmarksaldri hafi verið náð, en að lágmarki þurftu einstaklingar að vera orðnir 

18 ára eða í einhverjum tilvikum að verða 18 ára á árinu.

Úrvinnsla umsókna og ráðningar
Alls komu 426 sumarstarfsmenn til vinnu hjá Kópavogsbæ sumarið 2024, í mislangan tíma. Þessar tölur 

eru byggðar á gögnum frá launadeild og viðkomandi sviðum. Var öllum umsækjendum með lögheimili í 

Kópavogi sem urðu 18 ára á árinu eða eldri, sem voru í námi eða að ljúka námi, boðið starf. Öllum þeim 

sem ekki fengu þau störf sem þeir óskuðu eftir var boðin önnur störf. Voru þau störf aðallega í 

Þjónustumiðstöð.

Samantekt og úrbætur
Skipulag sumarstarfa 2024 tókst mjög vel og þær breytingar sem gerðar voru varðandi skipulag, 

auglýsingar og ráðningar heppnuðust vel. Alls voru 426 starfsmenn í sumarstörfum hjá Kópavogsbæ 

og má áætla að fjöldi sumarstarfsfólk sé að ná aftur jafnvægi eftir þau ár sem á undan eru gengin.

Miðað við reynslu sumarsins 2024 er áætlað að gera lítilsháttar breytingar á þeim reglum lagðar eru til 

hliðsjónar við sumarráðningar. Þar ber helst að nefna breytingar vegna breytinga á kjarasamningi. 

Einnig verður stífar tekið á því að ungmenni sem ekki hafa náð 18 ára aldri starfi ekki við störf sem 

innihalda mannaforráð eða sérstaka ábyrgð er varðar börn.

Verður einnig eins og var gert sumarið 2024 og heppnaðist vel að leggja sérstaka áherslu á nema í 

námi.

Tafla 2 - Sumarstörf og ráðningar 2015-2024

